
P I N G A A R N E R S I U I N E Q 

Kalaallit Nunaanni eqqartuussiveqarneq pillugu inatsisip 

allanngortinneqarnissaa pillugu inatsisissatut siunnersuutissatut 

missiliuut  

(Oqarasuaatikkut nalunaaruteqartarneq) 

 

Danskit eqqartuussiveqarneq pillugu inatsisaanni 2012-imi 

periarfissaqalerpoq eqqartuussutissat aamma pineqaatissinneqarnissamik 

suliat pillugit  Danmarkimi oqarasuaatikkut nalunaaruteqartarnissamut. 

Aammattaaq periarfissiisoqarpoq oqarasuaatikkut nalunaarutit tiguneri 

sms-ikkut uppernarsartassallugit aamma eqqartuussivimmut sassarnissap 

sumi qaqugulu pinissaa pillugu sms-ikkut eqqaassitsissutiginissaanut. 

 

Tamatumunnga tunngaviusimavoq taamanikkut suliani nalinginnaasuni 

aamma pinerluttulerinikkut suliani aggeqqusissutit nalunaarutiginissaat 

pillugit eqqartuussivinni politiinilu sulisut annertuumik 

atorneqartarsimanerat. Aammattaaq piffissaatillugu 

nalunaaruteqanngitsoortarnerit imaluunniit nalunaarutisisut 

agginngitsoortarat pissutigalugit allamik piffissaliisoqartariaqartarnera 

aamma eqqartuussinissat kinguartittariaqartarnerat 

pigajuttariaqartarsimavoq. 

 

Kalaallit Nunaanni Naalakkersuisut, Kalaallit Nunaanni Eqqartuussiviit 

aamma Kalaallit Nunaanni Politimesterip tamarmik kissaatigisimavaat 

Kalaallit Nunaanni oqarasuaatikkut nalunaarutiginnittarnerit 

taamaaqataanik Kalaallit Nunaanni atuutsinneqalissasut.  

 

Justitsministereqarfik isumaqarpoq, Danmarkimi oqarasuaatikkut 

nalunaarutiginnittarneq pillugu malittarisassat atuutsinneqalernissaanni 

tunngavissatut mianerineqartussat assingi sapinngisamik annertunerpaamik 

aamma Kalaallit Nunaanni atuutsinneqassasut taamaattumillu inatsisissatut 

siunnersuutissatut missiliuummi siunnersuutigineqarpoq malittarisassat 

taakku assingi Kalaallit Nunaanni eqqartuussiviveqarneq pillugu inatsimmi 

atuutilersinneqassasut. 

 

Oqarasuaatikkut nalunaarutiginnissinnaalernissap atuutilersinnissaata 

saniatigut inatsisissatut siunnersuutissatut missiliuummi ilaatigut 

aalajangersarneqassasut oqarasuaatikkut nalunaarutiginnitarnissap 

atorneqarnissaani periaasissat aamma kina oqarasuaatikkut 

nalunaaruteqarsinnaassassanersoq pillugu.  

 

 


